
ATURAN-ATURAN ACARA MAL
MAHKAMAH-MAHKAMAH SYARIAH (SULH), 2013
SUSUNAN ATURAN-ATURAN
Aturan

1.

2.

10.

11.

Gelaran dan permulaan kuatkuasa.

Tafsiran.

Pengenaan.

Menetapkan tarikh sulh.

Tempoh sulh.

Ketidakhadiran pihak-pihak.

Prosedur sulh.

Penghakiman dengan pengakuan atau persetujuan.
Laporan jika tiada penyelesaian.

Pendengaran. g

Tiada kos.

PERINTAH ACARA MAL MAHKAMAH-MAHKAMAH SYARIAH, 2005
(S 26/2005)

ATURAN-ATURAN ACARA MAL
MAHKAMAH-MAHKAMAH SYARIAH (SULH]), 2013

Pada menjalankan kuasa yang diberikan oleh bab 236(1){c) dari Perintah
Acara Mal Mahkamah-Mahkamah Syariah, 2005, maka Ketua Hakim Syar'ie
dengan ini membuat Aturan-Aturan yang berikut —

Gelaran dan permulaan kuatkuasa.

1. Aturan-Aturan ini boleh digelar sebagai Aturan-Aturan Acara Mal
Mahkamah-Mahkamah Syariah (Sulh), 2013 dan hendaklah mula berjalan
kuatkuasanya pada tarikh sebagaimana yang mungkin ditetapkan oleh Ketua
Hakim Syar'ie dengan pemberitahuan yang disiarkan dalam Warta Kerajaan.

Tafsiran.

2. Dalam Aturan-Aturan ini, melainkan jika maksudnya berkehendakkan
makna yang lain —

“pengerusi” bermakna pengerusi Majlis Sulh yang dilantik di bawah
aturan 7(2);

“pendengaran” bermakna mana-mana prosiding dalam mahkamah terbuka
atau dalam kamar;

“Majlis Sulh” bermakna suatu prosiding pentadbiran yang dijalankan
menurut peruntukan Aturan-Aturan ini dan Hukum Syara’ bagi mencapai
sulh.

Pengenaan.

3. Aturan-Aturan ini hendaklah dikenakan kepada mana-mana prosiding
kecuali suatu permohonan bagi pembubaran perkahwinan di bawah Bahagian V
Akta Undang-Undang Keluarga Islam (Penggal 217).

Menetapkan tarikh sulh.

4. Jika, selepas menerima suatu saman atau suatu permohonan bagi apa-apa

alasan tindakan, Pendaftar berpendapat bahawa ada kemungkinan yang

munasabah bagi penyelesaian di antara pihak-pihak dalam tindakan ituy,
Pendaftar hendaklah —

{a) menetapkan suatu tarikh, dengan seberapa segera yang boleh, bagi
pihak-pihak tersebut mengadakan sulh; dan

(b) menyampaikan suatu notis mengenai tarikh yang ditetapkan bagi
sulh kepada pihak-pihak tersebut.

Tempoh sulh.

5. (1] Tertakluk kepada ceraian (2}, sulh hendaklah diselesaikan dalam masa 3
bulan dari tarikh yang ditetapkan di bawah aturan 4.

(2) Apabila habis tempoh 3 bulan itu, Pendaftar boleh melanjutkan tempoh
itu bagi tempoh selanjutnya tidak melebihi 3 bulan.

Ketidakhadiran pihak-pihak.

6. Jika mana-mana pihak yang kepadanya suatu notis di bawah aturan 4(b)
telah disampaikan, gagal hadir tanpa sebab yang munasabah pada tarikh yang
ditetapkan bagi sulh, Pendaftar hendaklah menetapkan suatu tarikh perbicaraan.

Prosedur sulh.

7. (1) Sulh hendaklah dijalankan dalam Majlis Sulh jika pihak-pihak dalam
tindakan itu hadir.

(2) Majlis Sulh hendaklah dipengerusikan oleh Pendaftar atau mana-mana
orang yang dilantik oleh Ketua Hakim Syar'ie bagi maksud itu.

(3) Dalam Majlis Sulh, tiap-tiap pihak hendaklah hadir sendiri dan tiada
peguam Syar'ie boleh hadir atau bertindak sedemikian bagi mana-mana pihak
dan tiada pihak boleh diwakili oleh mana-mana orang lain tanpa kebenaran
pengerusi. !

(4) Pengerusi hendaklah, jika boleh, membantu pihak-pihak itu untuk
menyelesaikan pertikaian berhubung dengan hal perkara sulh itu dan hendaklah
memberikan kepada setiap pihak peluang untuk didengar.

{5) Dalam Majlis Sulh, pengerusi boleh mengambil keterangan daripada
pihak-pihak itu, menerima apa-apa dokumen yang dikemukakan dan boleh, jika
difikirkannya perlu, menangguhkan Majlis Sulh itu.

Penghakiman dengan pengakuan atau persetujuan.
8. Jika pihak-pihak itu telah mencapai persetujuan untuk menyelesaikan
tindakan itu sama ada seluruhnya atau sebahagiannya, pengerusi hendaklah

menyediakan draf persetujuan dan mengemukakannya kepada pihak-pihak itu
untuk disahkan dan ditandatangani dan, selepas itu, pengerusi hendaklah

mengemukakan draf persetujuan itu kepada mahkamah untuk direkodkan
sebagai suatu penghakiman dengan pengakuan atau persetujuan, mengikut mana
yang berkenaan, di bawah bab 134 dari Perintah Acara Mal Mahkamah-
Mahkamah Syariah, 2005 {S 26/2005).

Laporan jika tiada penyelesaian.

9. Jika Majlis Sulh tidak dapat menyelesaikan pertikaian itu berhubung dengan
hal perkara sulh itu sehingga memuaskan hati pihak-pihak tersebut, pengerusi
hendaklah menyediakan suatu laporan mengenai perkara itu kepada mahkamah
secara bertulis dan boleh melampirkan kepada laporan ini apa-apa catatan dan
boleh membuat apa-apa syor sebagaimana yang difikirkannya patut.

Pendengaran.

10. Mahkamah yang telah menerima laporan di bawah aturan 9 hendaklah
menetapkan suatu tarikh bagi pendengaran kes itu. ‘

Tiada kos.
11. Tiada kos boleh dibenarkan bagi Majlis Sulh.
Diperbuat pada hari ini 3 haribulan Rejab, Tahun Hijrah 1434 bersamaan

dengan 13 haribulan Mei, 2013.

PEHIN SIRAJA KHATIB DATO PADUKA SERI SETIA
USTAZ AWANG HAJI YAHYA BIN HAJI IBRAHIM
Ketua Hakim Syar'ie.

